
შესავალი 
კლიმატის ცვლილების ფონზე მყინვარების შესწავლას უაღრესად დიდი მნიშვნელობა 

ენიჭება.  კრიოსფერო აერთიანებს დედამიწის ზედაპირზე არსებული ბუნებრივი ყინულისა 

და თოვლის ყველა სახეობას. უკანასკნელი რამდენიმე ათწლეულის განმავლობაში ყინულის 

საფარი დედამიწაზე კატასრტოფულად მცირდება. შემცირების პროცესს ბუნებრივ 

ფაქტორთან ერთად ანთროპოგენული ფაქტორიც განაპირობებს.  

გლაციოლოგია არის მეცნიერება მყინვარების შესახებ; ე.ი. დედამიწის ზედაპირზე ყინულის 

იმ ბუნებრივ დანაგროვთა შესახებ, რომლებიც მყარი ატმოსფერული ნალექების 

აკუმულაციისა და გარდაქმნის შედეგად წარმოიქმნენ. გლაციოლოგია შეისწავლის მყინვართა 

წარმოშობას, არსებობისა და განვითარების პირობებს, მათ შედგენილობას, აგებულებას და 

ფიზიკურ თვისებებს, გეოლოგიურ და გეომორფოლოგიურ მოქმედებას, გეოგრაფიულ 

გავრცელებას და გეოგრაფიული გარსის სხვა კომპონენტებთან დამოკიდებულებას. 

მყინვარებთან არის დაკავშირებული გლაციოლოგიური ხასიათის კატასტროფების გამოვლენა 

– მყინვარების ჩამოქცევა, მდინარეთა კალაპოტის ჩახერგვა, გლაციოლოგიური ღვარცოფები 

და ა.შ. 

გამყინვარების ძირითად კერას საქართველოში კავკასიონის ქედი წარმოადგენს. კავკასიონის 

ქედზე მყინვარების არსებობას განსაზღვრავს კავკასიონის მაღალმთიანი რელიეფი. მყინვარის 

ფორმირებაზე მრავალი ფაქტორი ახდენს გავლენას. გამოიყოფა ორი ძირითადი ფაქტორი 

კლიმატი და რელიეფი. რელიეფის ცალკეული ელემენტების მორფოლოგია, მორფომეტრია 

დახრილობა და ფერდობების ექსპოზიცია გავლენას ახდენს მყინვარული საფარის 

ფორმირებაზე. რელიეფი განსაზღვრავს მყარი ატმოსფერული ნალექების აკუმულაციას. 

თოვლის დაგროვება დამოკიდებულია ადგილის აბსოლიტურ სიმაღლეზე და რელიეფის 

მორფოლოგიურ ხასიათზე. მნიშვნელოვანია ფერდობების ექსპოზიცია მზისა და ქარის 

მიმართ. განედური და სუბგანედური მიმართულების ქედებზე ფირნის ხაზი ჩრდილო 

ფერდობზე 100-150 მეტრით დაბლა მდებარეობს, ვიდრე სამხრეთ ექსპოზიციის ფერდობზე. 

ამის მაგალითია კავკასიონის წყალგამყოფი ქედი. მნიშვნელოვანია ფერდობის განფენილობა 

და სიმაღლე. კავკასიონის ჩრდილოეთ ფერდობი უფრო მაღალია, ვრცელი და თანდათან 

დაბლდება. სამხრეთ ექსპოზიცია ციცაბოა და მოკლე პროფილით ხასიათდება. იმის 

მიუხედავად, რომ სამხრეთ ფერდობებზე ნალექი მეტია ვიდრე ჩრდილოეთზე, გამყინვარება 

ჩრდილოეთ  ფერდობზე მეტია ვიდრე სამხრეთზე. 

ბოლო სტადიალური გამყინვარება დაიწყო XVI ს.-ში და XIX ს.-ის დასაწყისში განვითარების 

მაქსიმალურ საზღვარს  მიაღწია. XIX ს-დან კლიმატის გლობალური ცვილების ფონზე 

მყინვარების უკან დახევას დეგრადაცია მოყვა. მყინვარების უკანდახევის, დინამიკის, 

გლაციოლოგიური პროცესების შესწავლა მნიშვნელოვანია რადგან მყინვარების (წყლის) 

რესურსზე დამოკიდებულია ჰიდრო-ენერგეტიკის განვითარება, წყალმომარაგება, 

ტურისტულ-რეკრეაციული საკითხების განვითარება და ა.შ.  



კვლევის მეთოდები 
გლაციოლოგიური კვლევის ფარგლებში გამოყენებულ იქნა ძველი, კარგად აპრობირებული 

და ახალი თანამედროვე კვლევის მეთოდები. მყინვარების თანამედროვე მდგომარეობის 

კვლევისას გამოყენებული იქნა ისეთი მნიშვნელოვანი მეთოდი როგორიცაა დისტანციური 

ზონდირება. მთელ მსოფლიოში თანამგზავრული დისტანციური ზონდირების გამოყენებით 

მყინვარების კვლევა სულ უფრო ფართოდ გამოიყენება. 

კვლევის დროს გამოყენებულ იქნა საერთაშორისო ბაზებიდან დამუშავებული მსოფლიო 

მყინვარების კატალოგის (World Glacier Inventory – WGI*) ინფორმაცია. კვლევის დროს 

გამოყენებულია Landsat 8-is, Sentinel 2-ის ორთოფოტების დეშიფრირების მეთოდი და 

„მიწისპირა ყინულების გლობალური გაზომვები კოსმოსიდან“ (Global Land Ice Measurements 

from Space – GLIMS) მონაცემები.  

დისტანციური ზონდირებით მყინვარების კვლევა დედამიწის ზედაპირზე მიმდინარე 

თანამედროვე პროცესების სწრაფად დაფიქსირების ერთერთი საუკეთესო საშუალებაა, 

მითუმეტეს ისეთი მგრძნობიარე ადგილებისათვის, სადაც თანამედროვე მყინვარებია 

წარმოდგენილი. კვლევის ეს მეთოდები აადვილებს იმ მყინვარების და იმ არეალების 

შესწავლას, სადაც პრაქტიკულად მისვლა შეუძლებელია. 

კავკასიონის მყინვარების რაოდენობებისა და ფართობების შესახებ პირველ ინფორმაციას 

წარმოადგენს კ. პოდოზერსკის მყინვარების კატალოგი, რომელიც გამოქვეყნდა 1911 წელს. 

აღნიშნული ინფორმაცია ემყარებოდა კავკასიაში  1880-1910 წლებში ჩატარებულ სამხედრო 

კვლევებს. კ. პოდოზერსკის მყინვარების კატალოგის ანალიზით დგინდება, რომ მყინვარების 

კონტურების მოხაზულობაში მცირედი შეცდომებია გაპარული და დაშვებული რადგან 

ძნელად მისადგომი ხეობის რთული ტიპის მყინვარების ფირნის ველი არასწორადაა 

დატანილი, მაგრამ 1911 წელს გამოშვებული კატალოგი უნიკალურია, სადაც მყინვარების 

რაოდენობები, ფართობები, სახელები, მყინვარების ტიპებია წარმოდგენილი. 

ძველი ტოპოგრაფიული რუკები ჩანაცვლდა 1950-60 იან წლებში და გამოიცა 1: 25 000, 1 : 50 

000 მასშტაბის ტოპოგრაფიული რუკები (რუკები შედგენილ იქნა 1955-1960 წლების 

კოსმოსური სურათების საფუძველზე). აღნიშნულ ტოპოგრაფიულ რუკებზე მყინვარების 

კონტურები ზუსტად იყო გამოსახული. რ. გობეჯიშვილმა მოგვცა განახლებული მონაცემები 

მყინვარების და მათი პარამეტრების შესახებ, რომელიც დაამუშავა სსრკ ტოპოგრაფიული 

რუკების საფუძველზე. 1975 წელს კოსმოსური სურათებისა და ტოპოგრაფიული რუკების 

საფუძველზე ჩატარდა კავკასიონის მყინვარების ინვენტარიზაცია და საბჭოთა კავშირის 

მყინვარების კატალოგი.  

ზემოთ მოყვანილი თანამედროვე მეთოდების გამოყენებით და ისტორიული მონაცემების 

ანალიზით დამუშავდა საპროექტო საყრდენის შეფასება გლაციოლოგიური კუთხით. 

 



საკვლევი ტერიტორიის ფარგლებში საპროექტო საყრდენის (X- 

471761.45 Y-4722373.80 ) გლაციოლოგიური კვლევა 
 

საკვლევი ტერიტორია მდებარეობს დაბა ყაზბეგში, დასახლების სამხრეთ-აღმოსავლეთ 

ნაწილში კოორდინატის X-471761.45 Y-4722373.80  მიმდებარედ (იხ. რუკა N 1).  კ. 

პოდოზერსკის მყინვარების კატალოგის (გამოქვეყნდა 1911 წელს) მიხედვით საპროექტო 

საყრდენის მიმდებარედ არ ფიქსირდება მყინვარი.  

რუკა N 1 

 

გასული საუკუნის 50-იან წლებში დამუშავებული და გამოცემული 1: 25 000 მასშტაბის 

ტოპოგრაფიული რუკის ანალიზით დგინდება, რომ საპროექტო საყრდენის და მის 

ტერიტორიაზე არ ფიქსირდება მყინვარები (იხ. რუკა N 2, N 3, 1:25 000 მასშტაბის ტოპ. რუკა). 

რუკა N 2 ზე მოცემულია საპროექტო საყრდენის და მისი მიმდებარე ტერიტორია წვრილ 

მასშტაბში, ხოლო რუკა N 3 ზე მოცემულია უშუალოდ საპროექტო ანძის მიდმებარე 

მიმდებარე ტერიტორია შედარებით მსხვილ მასშტაბში. 



რუკა N 2 

 

რუკა N 3 

 



1: 25 000 მასშტაბის N 2 რუკის მიხედვით (ნახაზი წარმოდგენილია წვრილ მასშტაბში) მცირე 

ზომის მყინვარები რომელიცაა მოცემული განეკუთნებიან მდ. ბროლისწყლის, მდ. კორას, მდ. 

ჯუთას, მდ. ყუროს აუზებს. საპროექტო საყრდენის მიმდებარე და მის გავსწვრივ 

ტერიტორიაზე არ ფიქსირდება მყინვარები. 

გასული საუკუნის 60-იან წლებში დამუშავებული და გამოცემული 1: 50 000 მასშტაბის 

ტოპოგრაფიული რუკის ანალიზით დგინდება, რომ საპროექტო საყრდენის და მის 

ტერიტორიაზე არ ფიქსირდება მყინვარები (იხ. რუკა N 4, N 5, 1:50 000 მასშტაბის ტოპ. რუკა). 

რუკა N 4 ზე მოცემულია საპროექტო საყრდენის და მისი მიმდებარე ტერიტორია წვრილ 

მასშტაბში, ხოლო რუკა N 5 ზე მოცემულია უშუალოდ საპროექტო ანძის მიმდებარე 

მიმდებარე ტერიტორია შედარებით მსხვილ მასშტაბში. 

 

რუკა N 4 

 

 

 



რუკა N 5 

 

1: 50 000 მასშტაბის N 4 რუკის მიხედვით (ნახაზი წარმოდგენილია წვრილ მასშტაბში) მცირე 

ზომის მყინვარები, რომელიცაა მოცემული განეკუთნებიან მდ. ბროლისწყლის, მდ. კორას, მდ. 

ჯუთას, მდ. ყუროს აუზებს. საპროექტო საყრდენის მიმდებარე და მის გავსწვრივ 

ტერიტორიაზე არ ფიქსირდება მყინვარები. 

საპროექტო საყრდენის ტერიტორია შესწავლილ და შეფასებულ იქნა თანამედროვე პერიოდში 

(2020 წელს გადაღებული, იხ. რუკა N 6) გადაღებული ორთოფოტოების დეშიფრირების 

შედეგად. დადგიდნა რომ დღეის მდგომარეობით საპროექტო ანძის და მის მიმდებარე 

ტერიტორიაზე ადგილი არ აქვს მყინვარების წარმოქმნას და არ ფიქსირდება მყინვარები. 

საპროექტო საყრდენის ჩრდილოეთით 1 : 50 000 მასშტაბის ტოპოგრაფიული რუკის მიხედვით  

940 მეტრში ფიქსირდება (იხ. რუკა N 7) მდ. ყურო, ხოლო სამხრეთ-აღმოსავლეთით 590 მეტრში 

ფიქსირდება უსახელო ხევი. აღნიშნული ხევების დაშორების, ჰიფსომეტრიის, სიმაღლეთა 

ნიშნულების გათვალისწინებით დადგინდა, რომ ჰიდროლოგიური თვალსაზრისით 

საპროექტო საყრდენს დატბორვის, წარეცხვის საშიშროება არ ემუქრება. 

 

 

 



რუკა N 6 

 

რუკა N 7 

 



დასკვნა 
 საკვლევი ტერიტორია მდებარეობს დაბა ყაზბეგში, დასახლების სამხრეთ-

აღმოსავლეთ ნაწილში კოორდინატის X-471761.45 Y-4722373.80  მიმდებარედ. 

 გასული საუკუნის 50-იან წლებში დამუშავებული და გამოცემული 1: 25 000 მასშტაბის 

ტოპოგრაფიული რუკის ანალიზით დგინდება, რომ საპროექტო საყრდენის და მის 

მიმდებარე ტერიტორიაზე არ ფიქსირდება მყინვარები. 

 გასული საუკუნის 60-იან წლებში დამუშავებული და გამოცემული 1: 50 000 მასშტაბის 

ტოპოგრაფიული რუკის ანალიზით დგინდება, რომ საპროექტო საყრდენის და მის  

მიმდებარე ტერიტორიაზე არ ფიქსირდება მყინვარები. 

 საპროექტო საყრდენის ტერიტორია შესწავლილ და შეფასებულ იქნა თანამედროვე 

პერიოდში გადაღებული ორთოფოტოების დეშიფრირების შედეგად. დადგინდა, რომ 

დღეის მდგომარეობით საპროექტო ანძის და მის მიმდებარე ტერიტორიაზე ადგილი 

არ აქვს მყინვარების წარმოქმნას და არ ფიქსირდება მყინვარები. რადგან საპროექტო 

ანძის ტერიტორიაზე და მის მიმდებარედ არ ფიქსირდება მყინვარები აქედან 

გამომდინარე გლაციალური სახის პროცესები (გლაციალური ღვარცოფი, მყინვარების 

ჩამოშლა,  და ა.შ ) არ განვითარდება. საპროექტო საყრდენი გლაციალური კუთხით 

უსაფრთხოა და შესაძლებელია განთავსდეს  X-471761.45 Y-4722373.80  კოორდინატზე. 

 საპროექტო საყრდენის ჩრდილოეთით 1 : 50 000 მასშტაბის ტოპოგრაფიული რუკის 

მიხედვით  940 მეტრში ფიქსირდება (იხ. რუკა N 7) მდ. ყურო, ხოლო სამხრეთ-

აღმოსავლეთით 590 მეტრში ფიქსირდება უსახელო ხევი. აღნიშნული ხევების 

დაშორების, ჰიფსომეტრიის, სიმაღლეთა ნიშნულების გათვალისწინებით დადგინდა, 

რომ ჰიდროლოგიური თვალსაზრისით საპროექტო საყრდენს დატბორვის, წარეცხვის 

საშიშროება არ ემუქრება. 

